ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի ապրիլի 27-ի թիվ 1 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը` «ՀՀ ՊՆ-ԲՄԱՊՁԲ-23-4/2»
ՀՀ պաշտպանության նախարարության կարիքների համար զանազան պահեստամասերի ձեռքբերման նպատակով   կազմակերպված «ՀՀ ՊՆ-ԲՄԱՊՁԲ-23-4/2» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ  2023թ. ապրիլի 26-ին ստացված հարցադրումները և դրանց վերաբերյալ 2023թ. ապրիլի 27-ին  տրամադրված պարզաբանումը`

Ի պատասխան ներկայացված հարցումներին տրամադրում ենք հետևյալ պարզաբանումները.       

	Հարցադրում
	Պարզաբանում

	Հարգելի գործընկեր ձեզ ենք ներկայացնում պարզաբանում-առաջարկ Հրավեր ԲՄԱՊՁԲ-23-4/2-ով գնման առարկա հանդիսացող պահեստամասերի «Ծանոթություն» հղման որոշ կետերի հետ կապված.
	

	1. Պահեստամասերի մատակարարման ժամկետ նշված է 30 աշխատանքային օր՝ հայտը ներկայացնելուց հետո, բայց քանի որ պահեստամասեր արտադրող գործարանը գտնվում է Ռուսաստանի Դաշնությունում և հայտնի պատճառներով (պատերազմ) երբ գործարանը առաջնահերթ ապահովում է ՌԴ բանակի կարիքները, ձեր նշված ժամկետներում որոշ պահեստամասերի մատակարարումը անհնարին է դառնում, ուստի խնդրում ենք, հնարավորության դեպքում, վերանայել մատակարարման ժամկետները և այն համապատասխանեցնել գործարանի կողմից տրված կոնկրետ ժամկետների հետ (գնման հայտ ներկայացնելուց հետո), բայց, իհարկե, ոչ ուշ, քան 10.12.2023թ.:
	1.   Ապրանքների մատակարարման ժամկետները վերանայել հնարավոր չէ, քանի որ ՀՀ ՊՆ պահանջարկը ձևավորվում է ավտոտեխնիկայի խափանումների արդյունքում ի հայտ եկած անսարք ավտոպահեստամասերից, ինչը հնարավոր չէ կանխատեսել և 30 աշխատանքային օրվա պահանջը միանգամայն խելամիտ ժամկետ է ավտոպահեստամասերի մատակարարման համար:

	  2. Հաջորդ հարցը վերաբերում է պահեստամասերի պիտանելիության երաշխիքային ժամկետներին, որը սահմանված է 5000 կմ կամ 12 ամիս իսկ ագրեգատների դեպքում (շարժիչ, փոխանցման տուփ, կամրջակ, բաժանարար տուփ) 20 000 կմ կամ 18 ամիս ժամանակով, հարցը կայանում է նրանում, որ այս պահին էլ մեր կազմակրպությունը իր բոլոր գործընկերներին տալիս է պահեստամասերի և ագրեգատների պիտանելիության երաշխիքային ժամկետներ, նույնիսկ ավելին, քան նշված է վերևում, սակայն այս դեպքում պահեստամասերը և ագրեգատները մեքենաների վրա տեղադրվում են մեր կազմակերպության՝ ՌԴ-ում համապատասխան որակավորում անցած և սերտիֆիկացված մասնագետների կողմից, որոնց աշխատանքի որակի համար մենք պատասխանատու ենք և երաշխավորում ենք, սակայն միայն պահեստամասի վաճառքի դեպքում ինչ երաշխիքներ կարող ենք ունենալ մենք, որ պահեստամասերի և ագրեգատների տեղադրումը կկատարվի որակով և ճիշտ: Վերոգրյալից ելնելով նորից, հնարավորության դեպքում, խնդրում ենք վերանայել ագրեգատների պիտանելիության երաշխիքային ժամկետները և երկու դեպքում էլ սահմանել 5000 կմ կամ 12 ամիս: 


	2.  Ավտոպահեստամասերին պետք է տրվի ոչ թե պիտանելիության երաշխիքային ժամկետ, այլ շահագործման երաշխիքային ժամկետ 5000 կմ կամ 12 ամիս, իսկ ագրեգատների դեպքում (շարժիչ, փոխանցման տուփ, կամրջակ, բաժանարար տուփ) 20 000 կմ կամ 18 ամիս: Ձեր 2-րդ հարցում նշված պահանջվող պարզաբանմանը տալիս ենք պարզաբանում, որ մատակարար կազմակերպությունը պատասխանատվություն չի կրում եթե շահագործման ընթացքում առաջացացած անսարքությունը ի հայտ է եկել ոչ ճիշտ տեղադրումից կամ տեղադրող մասնագետի մեղքով է:


Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ՀՀ ՊՆ-ԲՄԱՊՁԲ-23-4/2» ծածկագրով գնահատող հանձնաժողովի քարտուղար Գ. Պողոսյանին:

Հեռախոս՝ 010-29-43-53։
Էլեկոտրանային փոստ՝ «g.poghosyan@mil.am»։

